
Numri i dokumentit:     05396586 

 P.nr.1712/18 

 

GJYKATA THEMELORE PRIZREN-DEPARTAMENTI I PËRGJITHSHËM, 

DIVIZIONI PENAL, gjyqtarja e vetme gjykuese Sadije Selmani, me pjesëmarrjen e 

bashkëpunëtores profesionale Majlinda Shala, në lëndën penale kundër të akuzuarit N.P., nga 

Prizreni, për shkak të veprave penale, uzurpimi i paligjshëm i pronës së paluajtshme nga neni 

332 par.2 të KPK-së dhe asgjësimi apo dëmtimi i pasurisë nga neni 333 par.1, i akuzuar sipas 

aktakuzës së Prokurorisë Themelore në Prizren numër PP/II.nr.923-8/17, të datës 25.10.2018, 

jashtë seancës gjyqësore me datë 29.02.2024 mori këtë: 

 

 

A K T V E N D I M 

 

  HUDHET aktakuza e Prokurorisë Themelore në Prizren PP/II.nr.923-8/17, e datës 

25.10.2018 dhe PUSHOHET procedura penale ndaj të akuzuarit N.P., nga Prizreni, për shkak 

të veprës penale, uzurpimi i paligjshëm i pronës së paluajtshme nga neni 332 par.2 të KPK-së 

për shkak të parashkrimit relativ të ndjekjes penale,  dhe për veprën penale asgjësimi apo 

dëmtimi i pasurisë nga neni 333 par.1, të KPK-së, për shkak të parashkrimit absolut të 

ndjekjes penale. 
 

Përfaqësuesi i të dëmtuarës NP IHK “..........” sh.a., me seli në Fushë Kosovë, për 

realizimin e kërkesës pasurore-juridike udhëzohet në kontest të rregullt juridiko-civil. 

 

Shpenzimet e procedurës penale bien në barrë të mjeteve buxhetore të kësaj gjykate.  

 

A r s y e t i m 

 

      Prokuroria Themelore në Prizren, ka parashtruar aktakuzën me numrin PP/II.nr.923-8/17, të 

datës 25.10.2018, kundër të akuzuarit N.P., nga Prizreni, për shkak të veprave penale, uzurpimi 

i paligjshëm i pronës së paluajtshme nga neni 332 par.2 të KPK-së dhe asgjësimi apo dëmtimi i 

pasurisë nga neni 333 par.1 të KPK-së.  

 

Gjyqtarja e çështjes më datë 07.02.2024, ka pranuar lëndën penale P.nr.1712/2018, dhe 

pas kontrollimit dhe analizimit të shkresave të kësaj lënde, konstatoi se veprën penale, uzurpimi 

i paligjshëm i pronës së paluajtshme nga neni 332 par.2 të KPK-së, ka arritur parashkrimin relativ 

i ndjekjes penale ndërsa për veprën penale asgjësimi apo dëmtimi i pasurisë nga neni 333 par.1 

të KPK-së, ka arritur parashkrimin absolut i ndjekjes penale.  

Sipas Kodit Penalë të Republikës së Kosovës, vepra penale, uzurpimi i paligjshëm i 

pronës së paluajtshme nga neni 332 par.2 të KPK-së (Kodi nr. 04/L-082) parasheh se, “Nëse 

vepra penale nga paragrafi 1. i këtij neni kryhet në një apo më shumë nga rrethanat në vijim, 

kryesi dënohet me burgim prej tre (3) muaj deri në tre (3) vjet.”  

 

Nga shkresat e lëndës gjyqtarja gjykuese konstatoi se vepra penale, uzurpimi i paligjshëm 

i pronës së paluajtshme nga neni 332 par.2 të KPK-së, është kryer me datën 17.09.2018, ashtu 

që  ka konstatuar se për këtë vepër penale ka arritur parashkrimi i ndjekjes penale bazuar në 

nenin 106 par.1 nënpar.1.5 të KPK-së, ku parashihet që ndjekja penale nuk mund te ndërmerret 

nëse kanë kaluar tre (3) vjet nga kryerja e veprës penale të dënueshme me më shumë se një (1) 

vit burgim, meqenëse në rastin konkret veprimi i fundit është ndërmarr më dt.03.06.2019 dhe se 

që nga ajo kohë nuk është ndërmarrë asnjë veprim në drejtim të ndjekjes penale, me të cilin do 

të ndërpritej afati i parashkrimit, andaj ka ardhur deri te parashkrimi relativ i ndjekjes penale me 

dt.03.06.2022.  

 

Sipas Kodit Penalë të Republikës së Kosovës, për veprën penale asgjësimi apo dëmtimi 

i pasurisë nga neni 333 par.1 të KPK-së (Kodi nr. 04/L-082) është paraparë, dënimi me burgim 

deri në një (1) vit, kështu që parashkrimi relativ sipas dispozitës së nenit 106 paragraf 1 nën 

par.1.6 të KPRK-së paraqitet kur kalon koha prej 2 (dy) viteve, nga koha e kryerjes së veprës 

penale. Ndërsa bazuar në nenin 107 par.8 të KPK-së, ndjekja penale ndalohet në çdo rast kur të 

ketë kaluar dyfishi i kohës së afatit të parashkrimit nga koha e paraparë për parashkrim relativ, 

përkatësisht 4 vite. 

 

Nga shkresat e lëndës gjykata konstatoi se vepra penale asgjësimi apo dëmtimi i pasurisë 

nga neni 333 par.1 të KPK-së (Kodi nr. 04/L-082), është kryer me datën 17.09.2018, që do të 

thotë se që nga momenti i kryerjes së veprës penale ka kaluar koha e paraparë për parashkrim 

absolut, andaj ka ardhur edhe deri të parashkrimi absolut i ndjekjes penale me dt.17.09.2022. 

 

Vendimin mbi udhëzimin e të dëmtuarve për realizimin e kërkesës pasurore juridike 

gjykata e mori në kuptim të dispozitës së nenit 462 par.3 të KPP-së. 

 

        Vendimin mbi shpenzimet e procedurës penale gjykata e mori në kuptim dispozitës së nenit 

453 par.1 të KPP-së. 

  

         Andaj, gjykata në kuptim të dispozitës së nenit 357 par.1 nënpar.1.3 të KPPK-së, vendosi 

si në dispozitiv të këtij aktvendimi. 

 

GJYKATA THEMELORE NË PRIZREN-DEPARTAMENTI I PËRGJITHSHËM, 

DIVIZIONI PENAL 

2018:064670 

P.nr.1712/2018, të datës 29.02.2024 

 

B. profesionale                                                                               Gjyqtarja  

Majlinda Shala                              Sadije Selmani 
 

 

  UDHËZIM JURIDIK: Kundër këtij aktvendimi lejohet ankesa, në afat prej 3 ditësh, 

nga dita e pranimit të të njëjtit, Gjykatës së Apelit në Prishtinë, nëpërmjet kësaj gjykate.       


